
1 PROGRAMA SANITARIO 

1.1 LEXISLACIÓN DE REFERENCIA 

- Lei de Sanidade Animal 8/2003, do 24 de abril. 

- Real Decreto 599/2011, de 29 do abril, polo que se establecen as bases do plan de vixilancia 

sanitaria do gando porcino. 

- Real decreto 360/2009, do 23 de marzo, polo que se establecen as bases do programa 

coordinado de loita, control e erradicación da Enfermidade de Aujeszky.  

- Real Decreto 650/1994, do 15 de abril, po lo que se establecen medidas xerais de loita contra 

determinadas enfermidades dos animais e medidas específicas contra a enfermidade vesicular 

porcina. Aplicación nacional da Directiva 92/119/CEE, do 17 de decembro. 

- Real Decreto 1314/2007, do 5 de outubro, polo que se modifica o Real Decreto 650/1994. 

- Real Decreto 526/2014, do 20 de xuño, polo que se establece a lista de enfermidades dos 

animais de declaración obrigatoria e se regula a súa notificación. 

- Real Decreto 546/2003, do 9 de maio po lo que se establecen disposicións específicas de loita 

contra a Peste Porcina Africana  

- Real Decreto 1071/2002, do 18 de outubro, polo que se establecen as medidas mínimas de loita 

contra a Peste Porcina Clásica. 

1.2 CONTROIS SEROLÓXICOS DA PESTE PORCINA (CLÁSICA  E AFRICANA), EN 

ENFERMIDADE VESICULAR PORCINA E ENFERMIDADE DE AUJESKY 

En canto á Enfermidade Vesicular Porcina (EVP), Peste Porcina Clásica e Peste Porcina Africana 

seguirá o programa actual de vixilancia sanitaria en gando porcino. 

Para a Enfermidade de Aujeszky  deberanse realizar os controis correspondentes segundo a 

súa clasificación zootécnica. 

1.2.1 EXPLOTACIÓNS DE PRODUCIÓN CUALIFICADAS COMO A3  

Realizarán anualmente, polo menos, un control serolóxico dos reprodutores, con resultado negativo 

fronte á gE do virus da Enfermidade de Aujeszky, nun número de animais que garanta, cun nivel de 

confianza do 95%, detectar a presenza da enfermidade se a súa taxa de prevalencia é, como mínimo, 

do 5%. 

1.2.2 CEBADEIROS E EXPLOTACIÓNS DE TRANSICIÓN DE LEITÓNS 

Realizarán polo menos un control ao ano fronte a esta enfermidade, cunha fracción de mostraxe 95/10. 

Estes controis poderanse facer ben na explotación ou ben no matadoiro. 

1.2.3 EXPLOTACIÓNS EXTENSIVAS CON VENDA DE REPRODUTORES 

Para as explotacións extensivas que realicen venda de reprodutores terán que  estar calificadas como 

A3, segundo a normativa vixente. 

1.2.4 EXPLOTACIÓNS EXTENSIVAS CON REPRODUTORES DENDE AS QUE SE TRASLADEN 

UNICAMENTE PORCOS DE PRODUCIÓN CARA A OUTRAS EXPLOTACIÓNS, 

INCLUÍDOS OS MATADOIROS. 

Para as explotacións dende as que se trasladen porcos de produción, terán que realizar o control anual 

obrigatorio de Aujeszky, que no caso de explotacións con repodutores será segundo a táboa de 

prevalenza 95/5, e no caso de explotacións de cebo segundo a táboa de prevalenza 95/10 (válido o 

control de mantemento de cualificación A3). 

1.2.5 CEBADEIROS E EXPLOTACIÓNS DE TRANSICIÓN DE LEITÓNS. 

Os animais procederán de explotacións que houberan realizado os controis periódicos descritos, con 

resultados satisfactorios. 

1.2.6 MOVEMENTOS EXCEPCIONAIS DE PORCINOS DE RAZA CELTA PARA REPRODUCIÓN. 

Co obxectivo da conservación e expansion da raza Porco celta, os animais pertencentes ás explotacións 

colaboradoras da Asociación de criadores de raza porcina Celta (Asoporcel), e de acordo coa Disposición 

Transitoria Segunda do Decreto 223/2011, aínda que zootécnicamente non sexan estritamente 

correctos, permitiranse movementos con orixe ou destino nalgunha das granxas relacionadas, 

independientemente da súa clasificación e orientación zootécnica sempre que os animais obxecto de 

estes movementos excepcionais teñan como fin a reprodución, e sempre que se cumpra algunha das 

dúas condicións seguintes: 

- Dentro dos 30 dias previos ao movemento, someterase á totalidade da partida a un control 

serolóxico da Enfermidade de Aujeszky, permitindose o mesmo só tras o resultado negativo 

fronte á gE do virus da Efermidade de Aujeszky na totalidade dos animais da partida. Os animais 

estarán identificados de acordo co Real Decreto 205/1996, do 9 de febreiro. 

- Nos últimos 4 meses realizouse o control serolóxico con resultado negativo dentro dos controis 

anuais obrigatorios derivados do RD 360/2009, sobre a enfermidade de Aujeszky, e desde a 

data do chequeo non se teñan incorporado á explotación novos animais agás aqueles que foran 

previamente negativos seroloxicamente a Aujeszky como máximo 30 días antes da súa 

incorporación, ou que proveñan de explotacións con controis cuadrimestrais negativos. 

Para acollerse a este tipo de movementos, o titular da explotación deberá presentar na OAC o Libro de 

Rexistro de Explotación correctamente cumprimentado, onde os servizos veterinarios comprobarán os 

movementos de entrada previos ao movemento na explotación de orixe, e verificarán que o movemento 

se corresponde coa finalidade de fomento da raza antes de expedir a documentación sanitaria de 

movemento (GOSP). 

 

 

 

Táboas da mostra requirida para detectar a presenza de enfermidade nunha explotación. 

Cálculo do tamaño de mostra necesario para detectar a prevalencia do 2%, cun grao de confianza do 

95%. 

Censo total Censo a controlar 

1-50 
51-70 
71-100 
101-200 
201-1200 

>1200 

Todos ata un máximo de 48 
62 
78 
105 
138 
145 

Cálculo do tamaño de mostra necesario para detectar a prevalencia do 5%, cun grao de confianza do 

95%. 

 

 

 

Censo total Censo a controlar 

1-25 
26-30 
31-40 
41-50 
51-70 
71-100 
101-200 
201-1200 

>1200 

Todos 
26 
31 
35 

40 
45 
51 
57 
59 

Cálculo do tamaño de mostra necesario para detectar a prevalencia do 10%, cun grao de confianza do 

95%. 

Censo total Censo que debe controlarse 

1-15 
16-20 

21-40 
41-100 
101-250 

251-1.000 
+ de 1.000 

Todos 
16 

21 
25 
27 
28 
29 

 

As mostras serán remitidas ao laboratorio de análise acompañadas do seu correspondente INFORME, 

no que constará: 

- DATOS DA MOSTRA: identificación correcta, data de obtención, conservación, datos do 

animal, tratamentos aplicados (se fora o caso). 

- DATOS DA ENFERMIDADE (en caso necesario): número e idade de animais afectados, 

ubicación dos animais, tempo transcorrido dende o inicio do proceso na explotación. 

- DATOS DA EXPLOTACIÓN: censo de animais e especie á que pertencen, incorporacións de 

animais novos (se é o caso), tipo de estabulación e alimentación, pautas de vacinación e 

desparasitación. 

Dado que no programa coordinado de loita, control e erradicación da Enfermidade de Aujeszky se 

establece que os controis se realizarán sobre un número de animais que garanta cun 95% de 

probabilidade detectar a enfermidade se a prevalencia desta é do 5 % (mostraxe 95/5), en tanto que 

no programa de vixilancia de EVP se sinala que os controis se realizarán sobre un número de animais 

que garanta con un 95% de probabilidade detectar a enfermidade se a prevalencia desta é do 10 % 

(mostraxe 95/10), cando estes controis se fagan simultaneamente na folla de toma de mostras 

marcaranse como animais a revisar todos os mostrexados para o control da EA, e só os que 

correspondan segundo a escala 95/10 para o control da EVP. 

 

1.2.7 REMISIÓN DE MOSTRAS 

É fundamental que as mostras de sangue se tomen evitando a hemólise e que desoren  adecuadamente 

a temperatura ambiente. Unha vez desoradas débense manter en refrixeración e remitirse o antes 

posible ao laboratorio. 

LABORATORIO DE SANIDADE E PRODUCIÓN ANIMAL DE GALICIA 

Avenida de Madrid, 77 

27002 - LUGO 

Tlf. 982 221750 - Fax 982 221348 

ldsepa.lu.agri@xunta.es 

1.2.8 INTERPRETACIÓN DE RESULTADOS SEROLÓXICOS 

- O resultado NEGATIVO nun diagnóstico serolóxico  indica que o animal non estivo en 

contacto co axente infeccioso (ou ben que aínda non desenvolveu inmunidade). Non é en 

absoluto un resultado definitivo. 

- O resultado POSITIVO indica que o animal estivo en contacto co axente, pero non 

saberemos si a infección é recente ou antiga (a presenza de anticorpos non sempre significa 

infección activa). Si é un resultado definitivo. 

1.2.9 PROGRAMA DE CONTROL FRONTE A ENFERMIDADE DE AUJESZKY 

Seguiranse as pautas establecidas na normativa legal vixente ao respecto. 

O Real decreto 360/2009, do 23 de marzo, polo que se establecen as bases do programa coordinado 

de loita, control e erradicación da Enfermidade de Aujeszky, establece as seguintes obrigas: 

- Dispoñer dun veterinario responsable de dito programa, responsable do seguimento do 

programa de vacinación e da anotación e comunicación das vacinas, así como, no seu caso, da 

acreditación da realización dos controis sanitarios. 

- Cumprir a pauta de vacinación, segundo o tipo de explotación. 

- O titular ou responsable dunha explotación de produción que leve máis de 12 meses 

consecutivos coa clasificación A2, deberá iniciar o proceso de cualificación sanitaria dela.  

 

1.2.10 PROFILAXE VACINAL 

A vacinación farase con vacinas autorizadas pola Axencia Española de Medicamentos e Produtos 

Sanitarios. Será VACINA MARCADA gE(-) atenuada. O efecto das vacinas fai descender os casos clínicos, 

a duración da excreción e diseminación vírica, pero non evitan o establecemento de infeccións latentes. 

1.2.11 PROFILAXE SANITARIA 

- Comprobación da orixe e do estado sanitario de animais novos (CORENTENA); 

- Limitación do tránsito de persoas de fóra da granxa; 

- Medidas de bioseguridade (control de entradas e saídas de persoal, cambio de roupa e calzado, 

pediluvios e esclusas de entrada); 

- Separación de porcos por idades e fases de produción. 

O Programa de Erradicación especifica o que se deberá facer nas granxas afectadas: despoboación e 

repoboación, programa de mostraxe serolóxica, sacrificio de reprodutoras seropositivas (e sacrificio total 

en granxas con novos brotes), destete segregado e vacinación intensiva, con introdución de porcas de 

reposición seronegativas. 

Serán esenciais: 

- O control de movemento de animais, instalacións e persoas; 

- Unha estreita cooperación entre veterinarios e produtores. 

1.2.12 APLICACIÓN DA VACINA 

O encargado da aplicación da vacina será o propio veterinario/a responsable da A.D.S.G. ou ben o 

gandeiro/a responsable dos animais, previa prescrición veterinaria da vacina. A protección nos animais 

sans aparece tras 48 horas post-vacinación, aínda que os niveis óptimos inmunitarios non se detectan 

ata pasados 7 días. 

- Reconstituír a vacina inxectando cunha xiringa conectada a unha agulla uns 5 ml de disolvente 

no frasco que contén o liofilizado, resuspender e aspirar; 

- Reintroducir a suspensión no frasco que contén o resto do disolvente, mesturar ben axitando 

suavemente, asegurando unha completa reconstitución do liofilizado, e inocular; 

- Inxección intramuscular (músculos do pescozo) da dose correspondente por animal; 

- Administrar a vacina nun prazo máximo de 1 hora tras ser reconstituída. 

1.2.13 PROGRAMA VACINAL 

REPRODUTORES ADULTOS Vacinación 3 veces ao ano, simultaneamente e a intervalos regulares 

LEITÓNS 
CEBÓNS 

1ª Vacinación: entre 10 e 12 semanas de vida. 
2ª Vacinación: de 3 a 4 semanas despois. 
Revacinación polo menos 2 veces durante o período de crecemento ao 
engorde. 
Os animais de máis de 6 meses de idade serán vacinados cunha 
terceira dose ao cumprir esa idade, e serán revacinados cada 4 meses 
ao saír da explotación. 

FUTUROS REPRODUTORES 

Deberán ter sido vacinados polo menos 3 veces antes de entrar no 

ciclo reprodutivo, administrándose a terceira dose nas 21-24 semanas 
de vida. 

ANIMAIS ADQUIRIDOS PARA 
REPOSICIÓN 

Vacinación á chegada á explotación e revacinación ao mes seguinte. 
Continuar coa pauta xeral de reprodutores adultos. 

 

O Porco Celta é un animal de crecemento lento, a ceba prolóngase xeralmente ata os 12, 14 meses 

polo que se vacinarán con 6, 10 e 14 meses. 

As explotacións poderán solicitar á Autoridade Competente  exceptuar da vacinación os animais maiores 

de seis meses mantidos en explotacións extensivas de ceba  que nun prazo máximo de 30 días naturais 

desde a finalización do último intervalo de catro meses se destinen a matadoiro.  

TEMPO DE ESPERA DA VACINA: 0 días. 

No caso de darse un foco de Enfermidade de Aujeszky nunha explotación, aconséllase a vacinación de 

todo o efectivo (porcas, verróns e leitóns) cunha dose.  

PRECAUCIÓNS 

Vacinar unicamente animais sans, usar material estéril para a 
administración e gardar a vacina entre 2 e 8 °C ao abrigo da luz (non 
conxelar); 

Destrución dos materiais sobrantes por un procedemento autorizado. 

Todas as vacinacións realizadas quedarán anotadas no Libro de Rexistro de Tratamentos da 

explotación, indicándose o nome comercial da vacina, o lote, a data de vacinación e o número de 

animais vacinados (coa identificación de cada un cando corresponda). 

 

1.3 PROGRAMA DE CONTROL DE PARÁSITOS INTERNOS E EXTERNOS 

Os FACTORES AMBIENTAIS, tanto naturais (condicións que definen a vida nun área xeográfica) como 

artificiais (manexo dos cultivos, prácticas zootécnicas, agricultura biolóxica, alimentación) condicionan 

a presenza de distintas especies de parasitos. En EXTENSIVO aparecen enfermidades nas que 

interveñen hospedadores intermediarios (como caracois ou miñocas), mentres que en INTENSIVO son 

máis propicias as enfermidades provocadas por parasitos de ciclo directo moi rápido, que non precisan 

destes (como os protozoos). 

Por outra banda, é importante ter en conta que a MALNUTRICIÓN é un factor que predispón aos animais 

á aparición de certas parasitoses: un balance alimenticio anómalo e desequilibrado pode potenciar certas 

enfermidades. É desexable que os animais estean ben alimentados para ter o sistema inmune máis 

fortalecido. 

1.3.1 IMPORTANCIA ECONÓMICA E SANITARIA DAS ENFERMIDADES PARASITARIAS 

- É importante que o propio animal manteña un adecuado estado de saúde (aínda que na especie 

porcina o valor individual ten menor consideración que o do colectivo); 

- A nivel económico, a parasitación provoca diminución da produción e do rendemento, tanto por 

MERMAS DIRECTAS (mortalidade, sacrificio forzoso, decomisos) como INDIRECTAS (diminución 

do rendemento, gastos en atención veterinaria, repercusión sobre o benestar sanitario, 

alteracións dixestivo-metabólicas, perdas de peso). 

A influencia das parasitoses depende da fase produtiva: 

REPRODUCIÓN 

Diminución da fertilidade 
Aumento do intervalo entre partos 
Abortos 

RECRIA 
Diminución do índice de conversión do penso 
Raquitismo 

PRODUCIÓN Diminución da ganancia de peso 

Diminución na produción de carne e de leite 

 

 

- A nivel sanitario, polo risco de aparición de ZOONOSES (conxunto de enfermidades que se 

transmiten entre os humanos e outros vertebrados). Poden ser por INXESTIÓN DIRECTA de 

produtos do animal (pezas cárnicas insuficientemente cociñadas), por TRANSMISIÓN ENTRE 

VERTEBRADOS, por VECTORES INVERTEBRADOS (insectos, ácaros), ou por CONTACTO cun 

medio inerte (solo, utensilios, alimentos), na maioría dos casos, por falta de hixiene. 

Os grandes signos ligados ás enfermidades parasitarias son INESPECÍFICOS: 

- DIARREA (no caso de aparecer DIARREAS NEONATAIS soen estar provocadas por diferentes 

axentes patóxenos, entre eles Cryptosporidium parvum, Salmonella spp., Escherichia coli, 

Clostridium perfringens e Rotavirus); 

- ANEMIA; 

- CAQUEXIA (adelgazamento); 

- Outros (distrofias óseas, síntomas neurolóxicos, lesións na pel…). 

1.4 PRINCIPAIS PARASITOSES INTERNAS QUE AFECTAN AO GANDO PORCINO 

